
PERJUMPAAN KETUA SETIAUSAHA KPDN BERSAMA LAPAN (8) 

SYARIKAT FRANCAIS MALAYSIA YANG AKAN MENGIKUTI MISI 

PERDAGANGAN FRANCAIS PERTAMA BAGI TAHUN 2023 KE 

MELBOURNE, AUSTRALIA 

 

 

PUTRAJAYA, 18 APRIL 2023 – Ketua Setiausaha, Kementerian 

Perdagangan Dalam Negeri Dan Kos Sara Hidup (KPDN), YBhg Datuk 

Azman Mohd Yusof telah mengadakan perjumpaan bersama 8 syarikat 

francais yang akan mengikuti misi perdagangan francais yang pertama 

tahun 2023 ke Melbourne, Australia yang akan diadakan pada 2 hingga 

8 Mei 2023. 

 

2. Misi perdagangan ini akan diketuai oleh YB Datuk Seri Salahuddin 

Ayub, Menteri Perdagangan Dalam Negeri Dan Kos Sara Hidup ini 

merupakan program Enhanced Franchise Development Program (EFDP) 

yang diwujudkan untuk menggalakkan pengukuhan dan seterusnya 

pengembangan francais tempatan di luar negara. Program EFDP yang 

dilaksanakan sejak 2015 ini telah memperuntukkan sebanyak RM18 juta di 

dalam Rancangan Malaysia Ke-11 dan Ke-12 bagi program-program 

yang melibatkan pengantarabangsaan francais. Buat masa ini sebanyak 

68 jenama francais tempatan telah berkembang ke 74 negara di seluruh 

dunia.  

 

3. Untuk makluman, 8 jenama yang akan terlibat dalam pameran 

Franchise and Business Opportunities Expo 2023 di Melbourne, Australia 

adalah Marrybrown, Oldtown White Coffee, Smart Reader, LaundryBar, 

Q-Dees, US Pizza, CheeseU dan HOME. 

4. Pada tahun 2023, sebanyak lima (5) misi perdagangan bertaraf 

antarabangsa telah dirancang bersama pihak Persatuan Francais 

Malaysia adalah seperti berikut:  

i. Melbourne, Australia; 

ii.Bangkok, Thailand; 

iii.Jakarta, Indonesia; 

iv.Bangalore, India; dan 

v.Istanbul, Turkiye. 

 

5. YBhg Datuk Azman Mohd Yusof di dalam ucapannya juga berharap 

syarikat-syarikat yang menyertai misi perdagangan ke Melbourne, Australia 

ini mendapat hasil bagi pulangan pelaburan kepada negara. Ianya 

adalah selaras dengan sasaran potensi pelaburan yang ditetapkan 

sebanyak RM30 juta bagi kesemua 8 syarikat yang menyertai misi 

perdagangan ini. 

 

KEMENTERIAN PERDAGANGAN DALAM NEGERI  

DAN KOS SARA HIDUP, 

PUTRAJAYA, 18 APRIL 2023. 

### 

LATAR BELAKANG  

  

Kementerian Perdagangan Dalam Negeri dan Kos Sara Hidup (KPDN) telah 

ditubuhkan pada 27 Oktober 1990. Matlamat penubuhan Kementerian 

adalah untuk menggalakkan pembangunan perdagangan dalam negeri yang 

berdaya maju, berdaya saing, dan berdaya mampan, khususnya di dalam 

sektor perdagangan pengedaran.  

  

Sektor perdagangan pengedaran adalah antara penyumbang utama KDNK 

negara dan ia bertindak sebagai benteng kestabilan ekonomi, terutama 

semasa situasi ekonomi luaran berada di dalam keadaan ketidaktentuan. 

Perdagangan pengedaran perlu kukuh bagi menampan sebarang 

ketidakstabilan dalam ekonomi negara.  

  

Dalam masa yang sama, Kementerian juga komited dalam melindungi 

kepentingan dan hak-hak pengguna. Ini termasuk membangunkan 

ekosistem pengguna dan peniaga yang bersifat melengkapi dan ke arah self-

regulated, seiring dengan aspirasi ke arah masyarakat negara maju. Ia 

diharapkan akan melahirkan pengguna dan peniaga yang matang dan 

beretika dalam berurusniaga, dan hasilnya adalah negara yang seimbang 

dari segi ekonomi dan sosial.  

  

Agensi di bawah KPDN:  

     

 


